
SAOPŠTENJE ZA JAVNOST
Znanje, politička volja, odgovornost i kompromis instrumenti su za oblikovanje odnosa u Jugoistočnoj Evropi, rekao je generalni sekretar RCC-a u Moldaviji  
CHISINAU/SARAJEVO, 31. januar/siječanj 2009. godine – „Dodatna hitnost, samoodgovornost i solidarnost među zemljama Jugoistočne Evrope (JIE) ključni su instrumenti da se osigura nastavak pozitivnih trendova u oblasti regionalne suradnje u JIE“, rekao je generalni sekretar Vijeća za regionalnu suradnju (RCC), Hido Biščević, juče u Kišinjevu.   
Generalni sekretar Biščević ovo je istaknuo na neformalnom sastanku ministara vanjskih poslova zemalja članica Procesa suradnje u Jugoistočnoj Evropi (SEECP) koji su razgovarali o trenutnoj političkoj i ekonomskoj situaciji u regionu, sa stanovišta evropskih i evro-atlantskih integracija, produbljivanja svjetske finansijske krize i recesije, te mogućnosti daljeg napredovanja JIE u ovakvim uslovima. 
„Pozivam vas da osmislite velike infrastrukturne projekte kao poticaj ekonomskim aktivnostima u JIE i kao sredstvo očuvanja i povećanja upliva investicija u region, otvaranja zajedničkih tržišta u ovo krizno vrijeme, te povećanja konkurentnosti regiona na evropskom i svjetskom tržištu“, rekao je Biščević. 
Pozvao je učesnike sastanka da u razmatranje uzmu usvajanje zajedničkog stanovišta o razdvajanju bilateralnih pitanja od procesa evropskih integracija kako bi ubrzali njihovu realizaciju. 

„Sve se više moramo oslanjati na naše znanje, političku volju, odgovornost i spremnost na kompromise kao instrumente za otvaranje vrata sutrašnjice u oblikovanju odnosa i izgradnji prave samoodrživosti u JIE.“

Generalni sekretar RCC-a dobio je punu podršku učesnika sastanka za rad RCC-a, te se na marginama ovog događaja susreo sa brojnim članovima delegacija. 
Neformalnom sastanku su prisustvovali visoko pozicionirani predstavnici ministarstava vanjskih poslova zemalja članica SEECP-a, predstavnici sadašnjeg i narednog predsjedatelja EU-a, Češke odnosno Švedske, te Evropske komisije. 
Generalni sekretar Biščević odvojeno se sastao sa zamjenikom premijera i ministrom vanjskih poslova i evropskih integracija Moldavije, Andrei Stratanom, a u pratnji su bili zamjenica generalnog sekretara RCC-a, Jelica Minić, i mlađi politički savjetnik RCC-a, Ivan Bojanić. 

_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.
______________________________________________________________________________________

